
Che garante e soventor

     Solo in mezzo a tanta zente

     M'à capio per un signor

     Per un bodolo solvente.

Dei carnefici nei fasti

     No gh'è certo un caso egual

     Semio gnanca in tempi guasti?

     Un carnefice moral?

Un carnefice rufian

     Per impulso de bon cuor?

     Che dà bezzi e che tien man

     A le smanie de l'amor?

Con trasporto vicendevole

     Ela e mì da là corevimo,

     L'omo probo e ragionevole

     Nel carnefice trovevimo.

Lù saveva a tempo e logo

     Dirme, Conte la ghe mola,

     Conte caro tropo fogo,

     Vaca sì, ma bona fiola.
Dona avezza a torlo drento

     Xè un sempiezzo imaginar

     Che la possa in un momento

     El negozio dissecar.
Xè la lengua bela e bona

     Caro conte ma no basta;

     Ghe vol cazzo per la mona,

     Cazzo duro e no de pasta.
Per dirito de chi spende

     La pol ben voler creanza

     Ma in scondon... zà la me intende

     El ghe sbrissa sempre in panza.














[image: ]

[image: ]

Traesto fora da Wikipèdia - L'ençiclopedia łìbara e cołaboradiva in łéngua Vèneta "https://vec.wikisource.org/w/index.php?title=Pagina:Poesie_e_satire_di_Pietro_Buratti_veneziano.pdf/58&oldid=72300"


				
			

			
			

		
		
		  
  	
  		 
 
  		
  				Ùltemo canbiamento el 25 mar 2022, a łe 12:14
  		
  		 
 
  	

  
	
			
			
	    Łéngue

